
Татарстан Республикасы Югары Ослан муниципаль районы Уставына үзгәрешләр һәм өстәмәләр кертү турында

Гамәлдәге законнардагы үзгәрешләр белән бәйле рәвештә, «Татарстан Республикасы Югары Ослан муниципаль районы Уставына үзгәрешләр һәм өстәмәләр кертү турында» карар проекты эшләнде, ул район Советы тарафыннан хупланды һәм гавами тыңлауларда район халкы белән фикер алышуның барлык кирәкле процедураларын үтте.
Югарыда бәян ителгәннәрдән чыгып, шулай ук «Россия Федерациясендә җирле үзидарә оештыруның гомуми принциплары турында» 2003 елның 06 октябрендәге 131-ФЗ номерлы Федераль законның 44 статьясы, «Татарстан Республикасында җирле үзидарә турында» 2004 елның 28 июлендәге 45-ТРЗ номерлы Татарстан Республикасы Законының 7 статьясы, Татарстан Республикасы Югары Ослан муниципаль районының 105-107 статьялары нигезендә, гавами тыңлауларның нәтиҗәләрен исәпкә алып,

карар итте:
1. Татарстан Республикасы Югары Ослан муниципаль районы Уставына 1нче кушымта нигезендә үзгәрешләр һәм өстәмәләр кертергә.
2. Татарстан Республикасы Югары Ослан муниципаль районы Уставының яңа редакциясен расларга.
3. Әлеге карарны законнарда билгеләнгән тәртиптә дәүләт теркәве өчен җибәрергә.
4. Әлеге карар гамәлдәге законнарда билгеләнгән срокларда үз көченә керә.
5. Әлеге карарның үтәлешен тикшереп торуны Югары Ослан муниципаль районы Советының Законлылык, хокук тәртибе һәм регламенты буенча даими комиссиясенә йөкләргә.





Совет рәисе,
Югары Ослан муниципаль районы  Башлыгы                                     М. Г. Зиатдинов


Югары Ослан муниципаль районы Советының 2024 елның 29 гыйнварындагы 41-569 номерлы карарына 
                                1 нче кушымта

Югары Ослан муниципаль районы Уставына  үзгәрешләр һәм өстәмәләр 


1. Уставның 6 статьясының 1 пунктындагы 33 пунктчасын түбәндәге редакциядә бәян итәргә:
«33. балалар һәм яшьләр белән эшләү буенча җирлекара характердагы чараларны оештыру һәм гамәлгә ашыру, яшьләр сәясәтен гамәлгә ашыруда катнашу, яшьләрнең хокукларын һәм законлы мәнфәгатьләрен тәэмин итү һәм яклау чараларын эшләү һәм гамәлгә ашыру, яшьләр сәясәтен гамәлгә ашыруның төп юнәлешләре буенча муниципаль программаларны эшләү һәм гамәлгә ашыру, яшьләр сәясәтен гамәлгә ашыруны мониторинглауны оештыру һәм гамәлгә ашыру»;
2. Уставның 6 статьясындагы 1 пунктына түбәндәге эчтәлекле 40 пунктча өстәргә:
40) әйләнә-тирә мохиткә тупланган зыян объектларын ачыклау һәм муниципаль район милкендәге җир кишәрлекләре чикләрендә урнашкан территорияләргә карата мондый зыянны бетерү;
3. Уставның 26 статьясының 8 пунктына түбәндәге эчтәлекле абзац өстәргә:
«Әгәр мондый чикләүләрне, тыюларны һәм таләпләрне үтәмәү, шулай ук мондый бурычларны үтәмәү күрсәтелгән затлардан бәйсез булган хәлләр тикшерүе тарафыннан "Коррупциягә каршы тору турында" 2008 елның 25 декабрендәге 273 - ФЗ номерлы Федераль законның 13 статьясындагы 3-6 өлешләрендә каралган тәртиптә таныла икән, Район Советы депутаты чикләүләрне һәм тыюларны, мәнфәгатьләр конфликтын булдырмау яки җайга салу турындагы таләпләрне үтәмәү һәм коррупциягә каршы тору максатларында федераль законнарда билгеләнгән бурычларны үтәмәү өчен җаваплылыктан азат ителә»;
4. Уставның 39 статьясына түбәндәге эчтәлекле абзац өстәргә: «Әгәр мондый чикләүләрне, тыюларны һәм таләпләрне үтәмәү, шулай ук мондый бурычларны үтәмәү күрсәтелгән затлардан бәйсез булган хәлләр тикшерүе тарафыннан "Коррупциягә каршы тору турында" 2008 елның 25 декабрендәге 273 - ФЗ номерлы Федераль законның 13 статьясындагы 3-6 өлешләрендә каралган тәртиптә таныла икән, Район Башлыгы чикләүләрне һәм тыюларны, мәнфәгатьләр конфликтын булдырмау яки җайга салу турындагы таләпләрне үтәмәү һәм коррупциягә каршы тору максатларында федераль законнарда билгеләнгән бурычларны үтәмәү өчен җаваплылыктан азат ителә»; 
5. Уставның 50 статьясына түбәндәге эчтәлекле 2.2 пункт өстәргә:
«2.2.  «Әгәр мондый чикләүләрне, тыюларны һәм таләпләрне үтәмәү, шулай ук мондый бурычларны үтәмәү күрсәтелгән затлардан бәйсез булган хәлләр тикшерүе тарафыннан "Коррупциягә каршы тору турында" 2008 елның 25 декабрендәге 273 - ФЗ номерлы Федераль законның 13 статьясындагы 3-6 өлешләрендә каралган тәртиптә таныла икән, Башкарма комитет җитәкчесе чикләүләрне һәм тыюларны, мәнфәгатьләр конфликтын булдырмау яки җайга салу турындагы таләпләрне үтәмәү һәм коррупциягә каршы тору максатларында федераль законнарда билгеләнгән бурычларны үтәмәү өчен җаваплылыктан азат ителә»; 
6. Уставның 58 статьясындагы бишенче абзацында «аны төзегән көннән бер елдан да соңга калмыйча уздырылырга тиеш» сүзләрен «сайлаулар һәм референдумнар турындагы законнарда каралган срокларда үткәрелә» сүзләренә алмаштырырга;
7. Уставның 76 статьясын түбәндәге редакциядә бәян итәргә:
«76 Статья. Муниципаль хокукый актларның үз көченә керүе һәм халыкка җиткерелүе.
1. Район Советы карарлары, әгәр әлеге карар белән башкасы билгеләнмәгән булса, район Башлыгы кул куйган көннән соң 10 көн узгач үз көченә керә.
Районның салымнар һәм җыемнар турындагы хокукый актлары Россия Федерациясе Салым кодексы нигезендә үз көченә керә.
Район Советының Район Уставын кабул итү яки әлеге Уставка үзгәрешләр һәм өстәмәләр кертү турындагы карарлары федераль законда, әлеге Уставта билгеләнгән тәртиптә үз көченә керә.
2. Район Башлыгының, Район Башкарма комитеты җитәкчесенең, җирле үзидарәнең башка вазыйфаи затларының, җирле үзидарә органнары арасында төзелгән килешүләрнең хокукый актлары, әгәр актлар үзләре тарафыннан башкасы билгеләнмәгән булса, имза салынган көннән үз көченә керә.
3. Кеше һәм граждан хокукларына, ирекләренә һәм бурычларына кагыла торган муниципаль хокукый актлар, муниципаль район гамәлгә куйган оешмаларның хокукый статусын билгели торган муниципаль норматив хокукый актлар, шулай ук җирле үзидарә органнары арасында төзелә торган килешүләр рәсми игълан ителгәннән соң үз көченә керә.
4. Һәр муниципаль хокукый актта аның реквизитлары: исеме, аңа кул кую датасы (Район Советы тарафыннан кабул ителгән хокукый актлар өчен - шулай ук аны Район Советы кабул иткән дата), теркәү номеры, хокукый актка кул куйган вазыйфаи зат исеме булырга тиеш.
5. Район Советының район бюджеты, хисап, аның үтәлеше, җирле салымнар һәм җыемнар билгеләү турындагы карарлары, Район Советы Регламенты, Район Башлыгы, Район Башкарма комитеты җитәкчесе кабул иткән башка норматив хокукый актлар кабул ителгән көннән алып җиде көн эчендә, федераль закон белән таратылуы чикләнгән белешмәләр булган муниципаль хокукый актлардан яисә аларның аерым нигезләмәләреннән тыш, рәсми рәвештә халыкка җиткерелергә тиеш.
6. Муниципаль хокукый актны, шул исәптән җирле үзидарә органнары арасында төзелгән килешүне игълан итү дигәндә түбәндәгеләр аңлашыла:
1) «Волжская новь» район газетасында муниципаль хокукый актны рәсми бастырып чыгару;
2) чикләнмәгән затлар даирәсе өчен мөмкин булган урыннарда муниципаль хокукый актны урнаштыру (дәүләт органнары, җирле үзидарә органнары, дәүләт һәм муниципаль китапханәләр биналарында, урыннарда йөрү өчен мөмкин булган башка урыннарда);
3) муниципаль хокукый актны Югары Ослан муниципаль районының рәсми сайтында (verhniy-uslon.tatarstan.ru) “Интернет” мәгълүмат-телекоммуникация челтәрендә урнаштыру;
4) муниципаль хокукый актны Татарстан Республикасының хокукый мәгълүматының рәсми порталында (pravo.tatarstan.ru) “Интернет” мәгълүмат-телекоммуникация челтәрендә урнаштыру;
7. Муниципаль хокукый актның, шул исәптән җирле үзидарә органнары арасында төзелгән килешүнең рәсми басылышы булып аның тулы текстының  «Волжская новь»  район газетасында беренче басылуы яки аның тулы текстының Югары Ослан муниципаль районының рәсми сайтында  (verhniy-uslon.tatarstan.ru) Интернет мәгълүмат-телекоммуникация челтәрендә беренче урнаштырылуы санала.
8. Әгәр муниципаль хокукый актны, шул исәптән җирле үзидарә органнары арасында төзелгән Килешүне рәсми рәвештә бастырып чыгару очрагында, Югары Ослан муниципаль районының рәсми сайтында  (verhniy-uslon.tatarstan.ru) "Интернет" мәгълүмат-телекоммуникация челтәрендә "Дәүләт органнары һәм җирле үзидарә органнары эшчәнлеге турында мәгълүматка керүне тәэмин итү турында" 2009 елның 9 февралендәге 8-ФЗ номерлы Федераль закон нигезендә гамәлгә ашырыла яки  "Интернет" мәгълүмат-телекоммуникация челтәренә тоташуның бер яки берничә пунктын чикләнмәгән затлар даирәсе файдалана алырлык урыннарда (дәүләт органнары, җирле үзидарә органнары, дәүләт һәм муниципаль китапханәләр биналарында,башка урыннарда) өстәмә техник чаралар кулланмыйча тәэмин ителә. 






Совет Рәисе,
Югары Ослан муниципаль районы Башлыгы                                   М. Г.  Зиатдинов

